Y Gemau Olympaidd – Yr Olympics

Beijing, Tsieina - 2008
Usain Bolt
(Mae yna sleidiau Ppt ar gyfer y gwasanaeth – ond does dim rhaid eu defnyddio.)

Sleid 1

· Gwnewch y ‘ lightning bolt’ – arwydd enwog Usain Bolt pan mae’n dathlu buddugoliaeth.

· Dim ond un dyn sy’n dod i’r meddwl pan dych chi’n gweld y ‘lightning bolt’ – seren Gemau Olympaidd Beijing 2008, Usain Bolt.
· Mae’r geiriau sy’n dilyn yn dod o wefan swyddogol Usain Bolt ei hun –
 “Gellir dadlau mai Usain ydy’r athletwr naturiol mwyaf dawnus mae’r byd erioed wedi'i weld.” 
Na, dydy Usain ddim yn swil! Na’n diodde o ddiffyg hyder! Ond mae ganddo reswm dros ddweud be mae’n ddweud.

· Be sy’n gwneud Usain Bolt mor arbennig? Yn Beijing yn 2008 enillodd ddwy ras unigol – y 100 metr a’r 200 metr – y ddwy mewn amser record byd newydd. Hefyd roedd yn aelod o dim cyfnewid Jamaica, ac enillon nhw’r fedal aur hefyd, unwaith eto yn torri record y byd.
· Ac yn ogystal â’i waith caled i wella ei dalent naturiol, mae o hefyd yn gymeriad lliwgar iawn. Mae ganddo hyder yn ei allu, mae’n gwenu ac yn dathlu ac yn mwynhau bob eiliad o’i lwyddiant. Mae Usain Bolt yn ‘ showman’.
Sleid 2 

· Gwnewch y ‘ lightning bolt’ eto.
· Mellten ydy’r gair Cymraeg am lightning – ac mae Usain Bolt yn rhedeg fel mellten. Yn ffeinal y ras 100 metr yn Beijing roedd o mor bell ar y blaen fe lwyddodd o i chwifio ar y dorf, arafu a dal i dorri record y byd. Roedd hi’n ras wych i’w gwylio.

Sleid 3

· Rydyn ni’n dweud fod Usain Bolt yn rhedeg fel mellten am fod mellt mor gyflym a nerthol – yn ‘zig zagio’ ar draws awyr ddu ac yn goleuo’r tywyllwch.  Pan mae yna storm o fellt a tharanau mae sawl un ohonon ni’n dal ein gwynt.  Mae storm o fellt a tharanau yn dangos i ni gymaint o bŵer sydd ym myd natur.

Ac mae yna rai pobl sy’n gwneud i ni i gyd ddal ein gwynt hefyd – mae nhw mor arbennig, mor ddawnus, mor wefreiddiol! Bron dyn ni ddim yn gallu credu ein llygaid. 

· Dyma eiriau ddwedodd Duw wrth ddyn o’r enw Job, 
Alli di blethu Pleiades

neu ddatod belt Orion?

32 Alli di ddod â'r planedau allan yn eu tymor,

neu dywys yr Arth Fawr a'r Arth Fach?

33 Wyt ti'n gyfarwydd â threfn y cosmos,

a sut mae'n effeithio ar y ddaear?

34 Alli di roi gorchymyn i'r cymylau

i arllwys dŵr ar dy ben fel llif?

35 Alli di alw ar y mellt i fflachio,

a'u cael nhw i ateb “Dyma ni”?

37 Pwy sy'n ddigon clyfar i gyfri'r cymylau?

· Rydyn ni’n anghofio’n aml pa mor nerthol ydy Duw a pha mor gywir ydy’r Beibl. Does dim sôn yn y Beibl fod y byd yn fflat fel y credai pobl ers talwm. Sgwennwyd llyfr Job fil pum cant o flynyddoedd cyn Crist, (1500 C.C.) ac mae’r disgrifiadau am batrymau’r sêr - Pleiades, Orion, yr Arth Fawr (Ursa Major) a’r Arth Fach (Ursa Minor) yno.
· Dydy pobl ddim yn gwybod bob peth a dydy pobl ddim yn gallu rheoli natur. Cwestiwn Duw i Job oedd, “Alli di alw ar y mellt i fflachio, a'u cael nhw i ateb “Dyma ni?”   Wrth gwrs yr ateb ydy na, fedr ‘run ohonon ni reoli natur. 
· Gwnewch y ‘ lightning bolt’ eto.
Sleid 5

Y tro nesa gwelwch chi Usain Bolt yn rhedeg fel mellten, meddyliwch am yr un sy’n galw’r mellt i fflachio, a chofiwch nad oes dim un ohonon ni’n ddigon clyfar i gyfri cymylau!

Gweddïwn: 
Diolch i ti Ein tad, am roi talentau a doniau rhyfeddol i bobl. Diolch am athletwyr a cherddorion, am artistiaid a gwyddonwyr. Diolch am famau a thadau, athrawon a ffrindiau. Hepa ni i gofio mai ti sy’n galw mellt i fflachio, ac mai ti sy wedi creu a threfnu’r cosmos. Amen. 

